
Annotatsiya: Ushbu maqolada O‘zbekistonda kambag‘allikni qisqartirishda aholini tadbirkorlikka yo‘naltirish va bo‘sh ish 
o‘rinlari yaratish oqibatida bandlikni ta’minlash hamda moliyaviy mexanizmlardan samarali foydalanish yo‘nalishlarini 
kengaytirish yo‘llari va uslublari tahlil qilingan. Kambag‘allikni qisqartirishga oid taklif va tavsiyalar ishlab chiqilgan.

Kalit soʻzlar: kambag‘allik, ishsizlik, tadbirkorlik, bandlik, o‘zini-o‘zi band qilish, moliyalashtirish, kreditlash, kichik biznes 
va startaplar, imtiyozli foiz stavkalari, davlat kafolatlari, grantlar, subsidiyalar va venchur kapitali.

Abstract: The article analyzes the ways and methods of expanding the spheres of employment of the population and 
the effective use of financial mechanisms to reduce poverty in Uzbekistan by stimulating entrepreneurial activity of the 
population and creating jobs. Proposals and recommendations for reducing poverty are developed.

Key words: poverty, unemployment, entrepreneurship, employment, self-employment, financing, lending, small business 
and start-ups, preferential interest rates, government guarantees, grants, subsidies and venture capital.

Аннотация: В статье анализируются пути и методы расширения сфер занятости населения и эффективного 
использования финансовых механизмов для сокращения бедности в Узбекистане путем стимулирования 
предпринимательской деятельности населения и создания рабочих мест. Разработаны предложения и 
рекомендации по сокращению бедности.

Ключевые слова: бедность, безработица, предпринимательство, занятость, самозанятость, финансирование, 
кредитование, малый бизнес и стартапы, льготные процентные ставки, государственные гарантии, гранты, 
субсидии и венчурный капитал.

K I R I S H
Bugungi globallashuv va bozor iqtisodiyoti sharoitida tadbirkorlik va bandlikni moliyaviy qo‘llab-quvvatlash 

masalasi mamlakatlar ijtimoiy-iqtisodiy siyosatining ustuvor yo‘nalishlaridan biri hisoblanadi. Xalqaro tajriba 
shuni ko‘rsatadiki, kichik biznes va startaplarni rivojlantirish, aholining mehnat faoliyatini kengaytirish hamda 
yangi ish o‘rinlarini yaratish samarali moliyaviy mexanizmlar mavjud bo‘lgandagina mumkin bo‘ladi. Bunda 
kreditlar, imtiyozli foiz stavkalari, davlat kafolatlari, grantlar, subsidiyalar va venchur kapitali kabi vositalar 
muhim o‘rin tutadi. Masalan, AQShda “Small Business Administration” (SBA) dasturlari kichik biznes uchun 
kafolatlangan kreditlar va maslahat xizmatlari taklif etadi, Yevropa Ittifoqida esa “European Social Fund” orqali 
bandlikni oshirishga qaratilgan loyihalar moliyalashtiriladi. Janubiy Koreya va Singapur tajribasida innovatsion 
startaplarni qo‘llab-quvvatlash uchun maxsus inkubatorlar va soliq imtiyozlari joriy etilgan.

Shuningdek, moliyaviy qo‘llab-quvvatlash mexanizmlari nafaqat iqtisodiy o‘sishga, balki ijtimoiy 
barqarorlikka ham ijobiy ta’sir ko‘rsatadi: bandlik darajasi oshadi, kambag‘allik kamayadi, hududlar o‘rtasidagi 
ijtimoiy tengsizlik pasayadi. Shu sababli, O‘zbekiston sharoitida ham xalqaro amaliyotlarni tahlil qilish va ularni 
milliy siyosatga moslashtirish dolzarbdir. Ushbu maqola aynan shu maqsadga xizmat qilib, xorij tajribalarini 
tahlil qiladi, ularning samarali elementlarini ajratib ko‘rsatadi va mahalliy sharoitda qo‘llash imkoniyatlarini ilmiy 
asosda baholaydi.

M A V Z U G A  O I D  A D A B I Y O T L A R  T A H L I L I
Tadbirkorlik va bandlikni moliyaviy qo‘llab-quvvatlash bo‘yicha MDH va xorijiy mamlakatlarda ko‘plab 

tadqiqot ishlari olib borilgan. Ilmiy maqolani yozish davomida xorijiy olim va mutaxassislardan R.C.Baron,1 
J.Y.Seо,2 M.Bianchi,3 shuningdek MDH olim va mutaxassislardan N.A.Lyaщyenko, O.V.Kvarchia,4 V.I.Boboshka5 
va M.M.Novoselsevalarning6 hamda Sh.Mustafakulov,7 Sh.Xayitovlarning 8 bu boradagi ilmiy maqolalarini tahlil 
qildik.

T A D Q I Q O T  M E T O D O L O G I YA S I
Maqolada muallif tomonidan ilmiy abstraksiya, induksiya va deduksiya, qiyosiy tahlil usullaridan 

foydalanilgan.

T A H L I L  V A  N A T I J A L A R :
Jahon banki ma’lumotlariga ko‘ra, bugungi kunda qariyb 700 million kishi, ya’ni dunyo aholisining 8,5 foizi 

kuniga 2,15 dollardan kam daromad bilan yashamoqda va bu ularni o‘ta qashshoqlik holatiga tushirib qo‘ygan. 
COVID-19 pandemiyasi oqibatida rivojlanish sur’atlari sekinlashdi, ijtimoiy-iqtisodiy muvozanat buzildi va 
qashshoqlik darajasi yana oshdi. Ayniqsa, kam daromadli mamlakatlarda pandemiyadan oldingi darajaga qaytish 
imkoni bo‘lmayapti. Sahroi Kabir Afrikasida dunyo aholisining atigi 16 foizi yashasa-da, o‘ta qashshoqlikdagi 
aholining 67 foizi aynan shu hududga to‘g‘ri keladi. Bu mintaqa global qashshoqlik muammosining markazida 
ekanligini ko‘rsatadi.9

Kambag‘allikni kamaytirishning eng samarali yo‘llaridan biri aholini tadbirkorlikka yo‘naltirishdir. Tadbirkorlik 
yangi ish o‘rinlari yaratadi, mehnat daromadlarini oshiradi va oilalarning iqtisodiy mustaqilligini ta’minlaydi. 
Masalan, kichik va o‘rta bizneslarni rivojlantirish orqali ishlab chiqarish hamda xizmat ko‘rsatish tarmoqlari 
kengayadi, bu esa mahalliy bozorni faollashtiradi va qo‘shimcha daromad manbalarini yuzaga keltiradi. Ayollar 
va yoshlarni tadbirkorlik faoliyatiga jalb etish ularning ijtimoiy-iqtisodiy faolligini oshirib, gender tengligini 
mustahkamlaydi.

Tadbirkorlikni rag‘batlantirish uchun davlat va xalqaro institutlar tomonidan imtiyozli kreditlar, 
mikromoliyalashtirish dasturlari, subsidiyalar va grantlar ajratilishi muhim. Bundan tashqari, tadbirkorlik 
ko‘nikmalarini rivojlantirish bo‘yicha treninglar, inkubatsiya markazlari va mentorlik dasturlarini yo‘lga qo‘yish 
zarur. Bu holat nafaqat ish o‘rinlarini yaratadi, balki aholining iqtisodiy zarbalarga nisbatan chidamliligini oshiradi 
va barqaror rivojlanishga hissa qo‘shadi.

M.M.Novoselseva (2019) ning tadqiqotida bandlikni qo‘llab-quvvatlash mamlakat iqtisodiy xavfsizligining 
asosiy ustunlaridan biri sifatida baholanadi. Muallif ta’kidlashicha, mehnat bozorida barqarorlikni ta’minlash 
nafaqat ishsizlikni kamaytiradi, balki kambag‘allikning oldini olishda ham muhim ahamiyatga ega. Uning fikricha, 
aholini ish bilan ta’minlashga qaratilgan kompleks choralar ya’ni yangi ish o‘rinlari yaratish, qayta tayyorlash 
dasturlari, ish beruvchilar uchun soliq imtiyozlari ijtimoiy tenglikni ta’minlaydi va aholi daromadlarini oshiradi. 
Novoselseva bandlik siyosatini faqat iqtisodiy emas, balki strategik masala sifatida ko‘radi va uning samarali 
amalga oshirilishi aholi turmush darajasini oshirish hamda mamlakatning uzoq muddatli barqaror taraqqiyotiga 
xizmat qilishini ta’kidlaydi.10

J.Y. Seo (2017) tomonidan olib borilgan tadqiqotda kichik va o‘rta korxonalarni (КЎБ) moliyaviy qo‘llab-
quvvatlash iqtisodiy o‘sish va bandlikni yaxshilashning eng muhim omillaridan biri sifatida baholangan. Muallif 

1	 Baron R. C. Employment policy: Financial support versus promoting economic independence //International Journal of Law and 
Psychiatry. – 2000. – Т. 23. – №. 3-4. – С. 375-391.

2	 Seo J. Y. A study of effective financial support for SMEs to improve economic and employment conditions: Evidence from OECD 
countries //Managerial and decision economics. – 2017. – Т. 38. – №. 3. – С. 432-442.

3	 Bianchi M. Financial development, entrepreneurship, and job satisfaction //Review of Economics and Statistics. – 2012. – Т. 94. – №. 
1. – С. 273-286.

4	 Лященко Н. А., Кварчиа О. В. Финансовая поддержка предпринимательства-один из основных приоритетов экономики //
Управление и экономика в XXI веке. – 2016. – №. 2. – С. 4-9.

5	 Бобошко В. И. Финансовая поддержка как основа обеспечения экономической безопасности субъектов малого и среднего 
предпринимательства //Инновационное развитие экономики. – 2017. – №. 5. – С. 186-190.

6	 Новосельцева М. М. Поддержка занятости населения в Российской Федерации как фактор экономической безопасности //
Управление экономическими системами: электронный научный журнал. – 2019. – №. 5. – С. 15-15.

7	 Mustafakulov S. Kambag‘allik ayb emas, biroq.. //Arxiv nauchnыx issledovaniy. – 2020. – №. 32.
8	 Xayitov Sh. N. O‘ZBEKISTONDA KAMBAGʻALLIKNING ZAMONAVIY MUAMMOLARI VA ULARNI HAL QILISH YO‘LLARI //

TANQIDIY NAZAR, TAHLILIY TAFAKKUR VA INNOVATSION G ‘OYALAR. – 2024. – T. 1. – №. 1. – S. 367-372.
9	 https://www.worldbank.org/en/publication/poverty-prosperity-and-planet
10	 Новосельцева М. М. Поддержка занятости населения в Российской Федерации как фактор экономической безопасности //

Управление экономическими системами: электронный научный журнал. – 2019. – №. 5. – С.

OECD mamlakatlarining ma’lumotlarini panel logit regressiya modeli yordamida tahlil qilib, besh turdagi 
moliyaviy choralarni ajratadi: davlatning to‘g‘ridan-to‘g‘ri kreditlari, kafolatlangan kreditlar, banklar bilan 
aloqalarni mustahkamlash, sikllarga qarshi moliyaviy choralar va aksiyalarga bog‘liq moliyalashtirish. Tadqiqot 
natijalariga ko‘ra, iqtisodiy va bandlik ko‘rsatkichlariga eng katta ijobiy ta’sir aynan pro-sikllilikni yumshatishga 
qaratilgan choralar orqali yuzaga keladi. 

Shuningdek, bank-mijoz munosabatlarini mustahkamlash tadbirkorlik subyektlariga moliyaviy resurslardan 
samarali foydalanish, aylanma kapitalni boshqarish va yangi loyihalarni moliyalashtirish imkonini beradi. Kam 
kapital talab qiladigan mamlakatlarda esa aksiyalarga bog‘liq moliyalashtirish mexanizmlarini kengaytirish 
bandlikni oshirishda muhim rol o‘ynaydi. Tadqiqotning xulosasiga ko‘ra, bunday moliyaviy qo‘llab-quvvatlash 
choralarini joriy etish orqali qashshoqlik darajasini pasaytirish, yangi tadbirkorlik tashabbuslarini rag‘batlantirish 
va inklyuziv iqtisodiy o‘sishni ta’minlash mumkin.11

M. Bianchi (2012) tomonidan olib borilgan tadqiqotda moliyaviy rivojlanish, tadbirkorlik va bandlik o‘rtasidagi 
o‘zaro bog‘liqlik chuqur tahlil qilingan. Muallifning asosiy xulosasiga ko‘ra, moliyaviy rivojlanish o‘zini o‘zi band 
qilgan shaxslar (self-employed) va yollanma xodimlar o‘rtasidagi farovonlik darajasidagi tafovutni oshiradi. 
Bu tafovut ko‘proq foyda bilan emas, balki moddiy bo‘lmagan omillar eng avvalo, ish mustaqilligi va shaxsiy 
tashabbusni amalga oshirish imkoniyatining ortishi bilan izohlanadi.

Tadqiqot natijalari shuni ko‘rsatadiki, moliyaviy cheklovlar mavjud bo‘lgan iqtisodiyotlarda ko‘plab shaxslar 
maoshli ish topolmagani uchun majburan o‘zini o‘zi band qilishga o‘tadi, bu esa ularning iqtisodiy barqarorligini 
ta’minlashda cheklangan imkoniyat yaratadi. Moliyaviy tizim rivojlangach, yangi korxonalar tashkil etish 
imkoniyati kengayadi, mehnat bozori muvozanati yaxshilanadi va odamlar o‘z motivatsiyasi va qobiliyatiga mos 
bandlik turini tanlash imkoniyatiga ega bo‘ladilar.12

R.C.Baron (2000) ning tadqiqotida bandlik siyosatining asosiy maqsadlaridan biri iqtisodiy mustaqillikni 
ta’minlash va aholini mehnat bozoriga samarali jalb etish ekanligi ta’kidlanadi. Muallifning fikricha, og‘ir ruhiy 
kasallikka ega shaxslarni ish bilan ta’minlashda davlatning ikki yo‘nalishi ijtimoiy muhofaza va mehnat bozorida 
raqobatbardoshlik - bir-biri bilan uyg‘unlashishi zarur. Bu holatdan kelib chiqib, davlat siyosatlari nafaqat ijtimoiy 
nafaqalar bilan cheklanib qolmasligi, balki insonlarni iqtisodiy faoliyatga qaytarishga qaratilgan moliyaviy va 
institusional qo‘llab-quvvatlash mexanizmlarini yaratishi kerakligi aytiladi.

Tadqiqotda shuningdek, tadbirkorlik imkoniyatlarini kengaytirish bandlik siyosatida muhim vosita 
ekanligi ta’kidlanadi. Muallifning taklifiga ko‘ra, moliyaviy qo‘llab-quvvatlash subsidiyalar, imtiyozli kreditlar, 
soliq yengilliklari ular uchun biznes boshlashda asosiy turtki vazifasini bajaradi. Bu, o‘z navbatida, nafaqat 
kambag‘allikni qisqartirishga, balki ijtimoiy integratsiyani kuchaytirish va aholining iqtisodiy mustaqilligini 
oshirishga xizmat qiladi. Shu tariqa, tadbirkorlikni takomillashtirish davlatning keng qamrovli bandlik siyosatining 
uzviy qismi sifatida ko‘riladi.13

1-diagramma. O‘zbekistonda 2025 yil fevral holatiga hududlar bo‘yicha tadbirkorlikka jalb qilingan aholi soni.14

11	 Seo J. Y. A study of effective financial support for SMEs to improve economic and employment conditions: Evidence from OECD 
countries //Managerial and decision economics. – 2017. – Т. 38. – №. 3. – С. 432-442.

12	 Bianchi M. Financial development, entrepreneurship, and job satisfaction //Review of Economics and Statistics. – 2012. – Т. 94. – №. 
1. – С. 273-286.

13	 Baron R. C. Employment policy: Financial support versus promoting economic independence //International Journal of Law and 
Psychiatry. – 2000. – Т. 23. – №. 3-4. – С. 375-391.

14	 https://gov.uz/oz/bv/pages/about

Diagramma ma’lumotlariga ko‘ra O‘zbekistonda 2025-yil fevral oyida “Kambag‘al oilalar reyestri” ga 415 
967 ta oila (1,7 million aholi) kiritilgan. Ulardan 21 618 ta oila va 99 002 nafar aholi uchun kambag‘allikdan 
chiqarish rejasi ishlab chiqilgan. Fevral oyida amalga oshirilgan choralar natijasida 33 952 ta oila qamrab 
olingan bo‘lib, bu jami aholining 150 foizini tashkil etadi. Hududlar kesimida eng yuqori qamrov Namangan 
viloyatida kuzatilgan 16 391 nafar aholi yordam choralariga jalb qilingan. Shuningdek, Farg‘ona, Andijon 
va Samarqand viloyatlarida ham yuqori ko‘rsatkichlar qayd etilgan. Barcha xizmatlar orasida asosiy e’tibor 
tadbirkorlikka jalb qilishga qaratilgan bo‘lib, 30 464 nafar fuqaro biznes faoliyatiga yo‘naltirilgan. Bu ko‘rsatkich 
aholi daromadlarini oshirish va uzoq muddatli barqarorlikka erishishda muhim ahamiyatga ega. Qolaversa, 6 
296 nafar shaxs doimiy ish bilan ta’minlandi, 2 232 nafarga kredit va subsidiyalar ajratildi, 191 nafar esa kasb-
hunarga o‘qitildi. Ushbu kompleks choralar kambag‘allikni qisqartirishda ijobiy ta’sir ko‘rsatib, aholi turmush 
darajasini yaxshilashga xizmat qilmoqda. 

X U L O S A  V A  T A K L I F L A R
O‘rganishlar shuni ko‘rsatadiki, birinchidan, O‘zbekistonda kambag‘allikni qisqartirishda moliyaviy qo‘llab-

quvvatlash va tadbirkorlikka yo‘naltirish mexanizmlari hal qiluvchi ahamiyatga ega. Yuqorida tahlil qilingan 
ma’lumotlardan ko‘rinib turibdiki, aholini tadbirkorlikka jalb etish eng samarali yo‘nalish bo‘lib, 30 mingdan ortiq 
shaxslar biznes faoliyatiga qadam qo‘ygan. ushbu holat iqtisodiy faollikni oshirib, yangi ish o‘rinlarini yaratish 
va daromadlar manbasini kengaytirishga xizmat qiladi. 

Ikkinchidan, davlat tomonidan amalga oshirilayotgan kompleks choralar doimiy ishga joylashtirish, imtiyozli 
kredit va subsidiyalar berish, kasb-hunarga o‘qitish aholining iqtisodiy mustaqilligini ta’minlashda uzviy tarzda 
bir-biriga bog‘liq mexanizmlar sifatida ishlamoqda. Bu choralar nafaqat kambag‘allikni qisqartirish, balki ijtimoiy 
barqarorlik va iqtisodiy xavfsizlikni ta’minlashda ham muhim rol o‘ynaydi.

Taklif sifatida ko‘rsatib o‘tsak, mahalliy tadbirkorlik ekotizimini yanada rivojlantirish maqsadida hududlarda 
biznes-inkubatorlar va akseleratorlar sonini ko‘paytirish, yoshlar va ayollar uchun alohida dasturlar joriy 
etish kerak. Shuningdek kambag‘al oilalarni tadbirkorlikka tayyorlash uchun moliyaviy savodxonlik, biznesni 
rejalashtirish va bozor tahlili bo‘yicha qisqa kurslar tashkil etish zarur. 

Moliyaviy qo‘llab-quvvatlashning barcha turlarini yagona elektron platformada integratsiya qilish orqali 
shaffoflik va samaradorlikni oshirish, manzilli yordamni kuchaytirish kerak.. 

